
				ఈ పుట ఆమోదించబడ్డది
వాడు. దశకుమారచరిత్రమునందు కేతనకవి యీతని నీక్రిందివిధమున వర్ణించియున్నాడు.

"  సీ. వేడిననర్థార్థి వృథపుచ్చనేరని 

దానంబు తనకు బాంధవుడు గాగ,

నెదిరినజము నైవ బ్రదికిపోవగనీని

శౌర్యంబు తన కిష్ట సఖుడు గాగ,

శరణుచొచ్చిన శత్రువరు నైన రక్షించు

కరుణయె తనకు సంగాతిగాగ,

బలికిన బాండవ ప్రభువైన మెచ్చని

సత్యంబు తనకు రక్షకుడు గాగ,

గీ. జగతినుతికెక్కె రాయవేశ్యాభుజంగ 

రాజ్యరత్నాకర స్ఫూర్తి రాజమూర్తి

గంధవారణ బిరుద విఖ్యాత కీర్తి

దినపతేజుండు సిద్ధయ తిక్కశౌరి."

మరియు దిక్కనసేనాని గృహంబీవిధంబుగా నుండునని మిక్కిలి మనోహరంబుగా వర్ణింపబడినది.

" సీ. వీరనికాయంబు వేదనినాదంబు

బాయక యే ప్రొద్దుమ్రోయుచుండు,

భూసుర ప్రకరంబు సేసలు చల్లంగ

బాయకెన్ని యొకుటుంబములు బ్రదుకు,

బ్రాహ్మణావళికి ధారలుపోసిన జలంబు

సతతంబు ముంగిట జాలువారు,

రిపులకొసగిన పత్రికల పుత్ర్తికలను

బాయక కరణముల్ వ్రాయుచుండ్రు,

గీ. మానధునుడైన తిక్కనమంత్రియింట,

మదనపుముడైన తిక్కనమంత్రి యింట,

